
　〈曰感鳥見一綂志〉

國朝徐仲真〈年九歲父卒母頼氏婺居每悲慟子㓜無以植家仲真詭曰父亡而母有子薄田具〉

　〈在敢不竭力爲飬後母以憂盲仲真遍訪醫弗瘳日夜禱曰仲真以母存母以仲真守今母無目仲真奚〉

　〈生爲常以舌䑛之逾年母目果能辯物人以爲孝感所致子文爲通道令有善政在民見縣舊志〉李

　祾〈二歲父卒母孀居年稍長詢父何在母以卒告遂匍匐墓次痛哭不絶自是竭力事母垂三十餘年〉

　〈未嘗少貽其憂母卒祾哭絶食相繼而卒見縣舊志〉

　石城

國朝熊夢良〈早失恃事繼母温氏無間所生每夜三詣𥨊所存問出入必告侍疾藥必親嘗雖有〉

　〈臧獲不委焉温每以王祥呼之既沒哀痛不輟終始如一年八十六終〉

　　忠義

